
Sarvarakshakaram Shiva Kavacham

ஸர்வரக்ஷாகரம் ஶிவகவசம்

ஶ்ரீதே³வ்யுவாச -

ப⁴க³வந்தே³வதே³வேஶ ஸர்வாऽऽம்நாயப்ரபூஜித: ।
ஸர்வம் மே கதி²தம் தே³வ கவசம் ந ப்ரகாஶிதம் ॥ 1॥
ப்ராஸாதா³க்²யஸ்ய மந்த்ரஸ்ய கவசம் மே ப்ரகாஶய ।
ஸர்வரக்ஷாகரம் தே³வம் யதி³ஸ்நேஹோऽஸ்தி ஸம்ப்ரதி ॥ 2॥
ஶ்ரீப⁴க³வாநுவாச -

ப்ராஸாத³மந்த்ரகவசஸ்ய வாமதே³வ ரு’ஷி:, பங்க்திஶ்ச²ந்த:³,
ஸதா³ஶிவோ தே³வதா,ஸாத⁴காபீ⁴ஷ்டஸித்³த⁴யே விநியோக:³ ப்ரகீர்தித: ।
ஶிரோ மே ஸர்வதா³ பாது ப்ராஸாதா³க்²ய:ஸதா³ஶிவ: ।
ஷட³க்ஷரஸ்வரூபோ மே வத³நம் ச மஹேஶ்வர:॥ 3॥
பாஞ்சாக்ஷராத்மா ப⁴க³வாந் பு⁴ஜௌ மே பரிரக்ஷது ।
ம்ரு’த்யுஞ்ஜயஸ்த்ரிபீ³ஜாத்மா ஆயூ ரக்ஷது மே ஸதா³॥ 4॥
வடமூலஸமாஸீநோ த³க்ஷிணாமூர்திரவ்யய: ।
ஸதா³ மாம் ஸர்வத: பாது ஷட்த்ரிம்ஶத்³வர்ணரூபத்⁴ரு’க் ॥ 5॥
த்³வாவிம்ஶார்ணாத்மகோ ருத்³ர:குக்ஷௌ மே பரிரக்ஷது ।
த்ரிவர்ணாத்மா நீலகண்ட:² கண்ட²ம் ரக்ஷது ஸர்வதா³॥ 6॥
சிந்தாமணிர்பீ³ஜரூபே ஸர்வநாரீஶ்வரோ ஹர: ।
ஸதா³ ரக்ஷது மே கு³ஹ்யம் ஸர்வஸம்பத்ப்ரதா³யக:॥ 7॥
ஏகாக்ஷரஸ்வரூபாத்மா கூடரூபீ மஹேஶ்வர: ।
மார்தண்ட³பை⁴ரவோ நித்யம் பாதௌ³ மே பரிரக்ஷது ॥ 8॥
ஓமித்யாக்²யோ மஹாபீ³ஜஸ்வரூபஸ்த்ரிபுராந்தக:
ஸதா³ மாம் ரணபூ⁴மௌ து ரக்ஷது த்ரித³ஶாதி⁴ப:॥ 9॥
ஊர்த்⁴வமூர்தா⁴நமீஶாநோ மம ரக்ஷது ஸர்வதா³ ।

த³க்ஷிணஸ்யாம் தத்புருஷோ அவ்யாந்மே கி³ரிநாயக:॥ 10॥
அகோ⁴ராக்²யோ மஹாதே³வ: பூர்வஸ்யா பரிரக்ஷது ।
வாமதே³வ: பஶ்சிமஸ்யாம் ஸதா³ மே பரிரக்ஷது ।
உத்தரஸ்யாம் ஸதா³ பாது ஸத்³யோஜாத:ஸ்வரூபத்⁴ரு’க் ॥ 11॥

ப²லஶ்ருதி: ।
இத்த² ரக்ஷாகரம் தே³வி கவசம் தே³வது³ர்லப⁴ம் ।
ப்ராத:காலே படே²த்³யஸ்து ஸோऽபீ⁴ஷ்டப²லமாப்நுயாத் ॥ 12॥
பூஜாகாலே படே²த்³யஸ்து ஸாத⁴கோம் த³க்ஷிணே பு⁴ஜே ।
தே³வா மநுஷ்யா க³ந்த⁴ர்வா வஶ்யாஸ்தஸ்ய ந ஸம்ஶய:॥ 13॥
கவசம் யஸ்து ஶிரஸி தா⁴ரயேத்³யதி³ மாநவ: ।
கரஸ்தா²ஸ்தஸ்ய தே³வேஶி அணிமாத்³யஷ்டஸித்³த⁴ய:॥ 14॥
ஸ்வர்ணபத்ரே த்விமாம் வித்³யாம் ஶுக்லபட்டேந வேஷ்டிதாம் ।
ராஜதோத³ரஸம்விஷ்டாம் க்ரு’த்வா ச தா⁴ரயேத்ஸுதீ: ⁴ ॥ 15॥
ஸம்ப்ராப்ய மஹதீம் லக்ஷ்மீமந்த்ரம் ச ஶிவரூபத்⁴ரு’க் ।
யஸ்மை கஸ்மை ந தா³தவ்யம் ந ப்ரகாஶ்யம் கதா³சந ॥ 16॥
ஶிஷ்யாய ப⁴க்தியுக்தாய ஸாத⁴காய ப்ரகாஶயேத் ।
அந்யதா²ஸித்³தி⁴ஹாநி:ஸ்யாத் ஸத்யமேதந்மநோரமே ॥ 17॥
தவ ஸ்நேஹாந்மஹாதே³வி கதி²தம் கவசம் ஶுப⁴ம் ।
ந தே³யம் கஸ்யசித்³ப⁴த்³ரே யதீ³ச்சே²தா³த்மநோ ஹிதம் ॥ 18॥
யோऽர்சயேத்³ க³ந்த⁴புஷ்பாத்³யை: கவசம் மந்முகோ²தி³தம் ।
தேநார்சிதா மஹாதே³வி ஸர்வே தே³வா ந ஸம்ஶய:॥ 19॥
இதி க்ரியோட்³டீ³ஶே மஹாதந்த்ரராஜே தே³வீஶ்வரஸம்வாதே³ ஸர்வரக்ஷாகரம்
கவசம் ஸமாப்தம் ॥
பஞ்சத³ஶ: படல:

